
《易》曰：“观乎天文，以察时变，观乎人文，以化成天下。”吾少博涉史传，好百家之

言，亦叹山河之有尽，而观宇宙之无穷。及年弱冠，远渡重洋，负笈千里于西洋之德意

志，芬兰诸国。及学业稍成，复游学于尼德兰，蒙师不弃，忝列门墙。 

夫尼德兰国者，虽蕞尔弹丸，亦曾执鼎欧陆。尝见围于法兰西之路易与英吉利之查理，

窘蹙无以自存。亡国灭种，止在旦夕。然其国民独立不挠，乃掘北海之堤，尽灌其国。

宁漂流无归，保独立于舰队之上，必不肯隶人藩属，而受他族之辖制。 

今求学于此，习西洋格物之法，凡四年尔，幸得小成。个中甘苦，不足为外人道哉。导

师雅各布，皮姆，玛雅，待人宽和，循循善诱，不至半途而废，终授博士，诚惶诚恐。

兼有众中西友人，同心而共济，可谓能相终始，真相知者也。夫人之相知，贵识其天性，

因而济之。禹不逼伯成子高，全其节也；仲尼不假盖于子夏，护其短也；诸葛不逼元直

以入蜀，华子鱼不强幼安以卿相。吾尝高越博之风，而慕亮博之性。何博天资聪颖，吾

每师之，而未能及。 

鸟飞反故乡兮，狐死必首丘。游学欧陆，迄至于今，已七年矣。钓台移柳，非玉关之可

望；华亭鹤唳，岂河桥之可闻？然见我中华之蒸蒸日上，心自欣喜。更念褓抱提携，含

辛茹苦，子於父母之恩，不可言报。惟愿其身体安康，得享天伦。 

拙字二三，不知所云。 

丙申年秋于荷京。 

 

 

 

 

 


